
Inngangur
Í þessari skýrslu verður fjallað um sjálfsmat og umbótaáætlun fyrir Árbæjarskóla  2008 – 2010.  Sjálfsmatið er altækt, það metur skólastarfið út frá forsendum nemenda, foreldra og starfsfólks.  Matið er leið skólans til að vinna kerfisbundið að gæðum og umbótum í skólastarfinu ásamt því að miðla þekkingu og upplýsingum um starfið. Það er gert með því að  vinna úr þeim upplýsingum sem þegar er verið að afla í skólanum, skipuleggja ný matsverkefni, skoða niðurstöður ytra mats á starfsemi og viðhorfum til skólans og síðast en ekki síst að kynna fyrir starfsfólki, nemendum og foreldrum helstu niðurstöður og skýrslur. Þessi skýrsla ásamt upplýsingum úr niðurstöðum kannana og matsverkefna er aðgengileg á heimasíðu skólans.  

Sjálfsmat skólans og umbótaáætlun er í höndum deildarstjóra verkefna auk skólastjóra og aðstoðarskólastjóra. Umsjón og ábyrgð við skipulag, framkvæmd og úrvinnslu matsverkefna sem tengjast skólanum hefur deildarstjóri verkefna.  Umfang matsverkefna við skólann hefur verið að aukast undanfarin ár og aldrei hafa jafnmörg verkefni og nú verið í gangi eða eru  fyrirhuguð.  Árbæjarskóli var í úttektarúrtaki Menntamálaráðuneytisins um matsaðferðir í grunnskólum árið 2002 og 2008. Niðurstaða þeirra úttekta var að skólinn uppfyllti öll viðmið laga um matsaðferðir. Matsupplýsinga hefur verið aflað um fjölmarga þætti skólastarfsins skipulega frá árinu 1997.

Hér á eftir verður farið yfir tilgang og rökstuðning fyrir sjálfsmati. Þá verður fjallað um  viðmið sem notuð eru og listað upp hvað hefur verið kannað með reglubundnum hætti. Jafnframt  er gerð grein fyrir því mati og þeim umbótum sem unnið verður að á þessu skólaári. Innra mat Árbæjarskóla byggir á viðmiðum og matsspurningum unnum út frá stefnukorti og skorkorti síðasta skólaárs.   Framsetning kortanna er byggð á gæðastjórnunarhugmyndum Balanced Scorecard (sjá bls. 8 og 13-20).
Sjálfsmatsskýrsla hvers árs er ávallt aðgengileg á heimasíðu skólans. Þessi skýrsla nær yfir 2 skólaár 2008-2009 og 2009-2010. Þar sem stór hluti matsverkefna er valinn með það í huga að bæta um betur, er ekki hægt að aðskilja matið og umbæturnar og ber skýrslan því yfirheitið sjálfsmats- og umbótaskýrsla Árbæjarskóla. Umbótaáætlun er afurð sjálfsmats skólans og er ætlað að stuðla að þróun og nýjungum. Þessi markmið verða síðan endurmetin við undirbúning sjálfsmats- og umbótaskýrslu fyrir árin 2010-2012. Upplýsingar sem áætlunin byggir á eru fengnar úr starfsmannaviðtölum, úr könnunum utan og innan skólans, af starfsmannafundum, frá nemendaráði og í viðtölum við foreldra, foreldrafulltrúa og skólaráð.
Tilgangur og rökstuðningur
Markmið mats og eftirlits með gæðum starfsins er m.a. að veita upplýsingar um skólastarfið, árangur þess og þróun.  Einnig ber að tryggja að starfsemi skólans sé í samræmi við lög og reglur.  Huga þarf að gæðum náms og skólastarfs og tryggja að réttindi nemenda séu virt. 
Hver grunnskóli metur með kerfisbundnum hætti árangur og gæði skólastarfs með virkri þátttöku starfsmanna, nemenda og foreldra.  Grunnskóli birtir opinberlega upplýsingar um innra mat sitt.
Sveitarfélög sinna mati og eftirliti með gæðum skólastarfs.  Þau skulu jafnframt fylgja eftir að það mat leiði til umbóta í skólastarfi ef þess þarf.  
Í lögum um grunnskóla nr.91/2008 og aðalnámskrá grunnskóla almennum hluta (Menntamálaráðuneytið 2006) er kveðið á um að skólar skuli innleiða aðferðir til að meta skólastarfið. 

Í gildandi lögum um grunnskóla nr. 91/2008, 36. gr., er kveðið á um innra mat grunnskóla:

Hver grunnskóli metur með kerfisbundnum hætti árangur og gæði skólastarfs á grundvelli 35. gr. með virkri þátttöku starfsmanna, nemenda og foreldra eftir því sem við á. Grunnskóli birtir opinberlega innra mat sitt, tengsl þess við skólanámsskrá og áætlanir um umbætur. 

Í Aðalnámskrá grunnskóla, almennum hluta, (Menntamálaráðuneyti 2006, bls.18-20) er kveðið nánar á um fyrirkomulag og viðmið innra mats (sjálfsmats) grunnskóla. Þar segir m.a.:

Sjálfsmat er leið til þess að vinna kerfisbundið að gæðum og umbótum í skólastarfi. Sjálfsmat er einnig leið til þess að miðla þekkingu og upplýsingum um skólastarf. Í sjálfsmati skal koma fram stefna og markmið skóla, skilgreining á leiðum til þess að ná þeim, greining á sterkum og veikum hliðum skólastarfs og áætlun um úrbætur.

Megintilgangur þess er að gera starfsfólki skóla auðveldara að vinna að framgangi markmiða skólans, meta hvort þeim hafi verið náð, endurskoða þau og stuðla að umbótum.

Aðferðir og framkvæmd
Þau gögn sem lögð eru til grundvallar innra mati skólans auk laga og reglugerða sem grunnskólum er ætlað að starfa eftir eru að stærstum hluta fyrri  kannanir og verkefni sem flest eru unnin út frá stefnu- og skorkorti skólans Jafnframt er farið yfir starfsáætlun og skólanámskrá hverju sinni. Þar að auki er stuðst við kannanir og rannsóknir sem gerðar hafa verið á vegum Menntasviðs Reykjavíkurborgar og annarra utanaðkomandi aðila. Allar áherslur í skólastarfinu mótast einnig af stefnu Reykjavíkurborgar í fræðslumálum.  Öflun gagna og tölfræðileg úrvinnsla, þegar það á við, er aðallega unnin í skólanum. Gögnin eru rýnd á stjórnendafundum og öðrum fundum starfsfólks, þar sem fagstjórar, verkefnastjórar og fleiri eru kallaðir til eftir eðli verkefna. Eftir það eru  tillögur um úrbætur settar fram. Að endingu eru settar upp helstu áherslur og gerð áætlun um matsverkefni og umbætur fyrir næsta skólaár.  Sú áætlun er síðan yfirfarin á haustönn og ný áætlun kynnt á starfsmanna- og skólaráðsfundum. Endurskoðuð Sjálfsmats- og umbótaskýrsla er ávallt aðgengileg á heimasíðu skólans.
Varðandi skipulag og undirbúning er ritið „Viðmið fyrir úttektir á sjálfsmatsaðferðum skóla“ haft til hliðsjónar og hins vegar „Gátlistar fyrir grunnskóla“ frá Menntamálaráðuneytinu. Enn fremur er stuðst við hugmyndafræði Balanced Scorecard sem áður er getið um í skýrslunni.  Starfsfólki hefur verið skapað svigrúm til að sinna matsverkefnum sem sprottið hafa af áhuga og frumkvæði hvers og eins. Þannig hafa stýrihópar/samstarfshópar verið myndaðir eftir tillögum starfsfólks. Í hópunum er unnið með ólíka þætti skólastarfsins, formlega og óformlega. Enn fremur fer reglulega fram greining á styrkleikum og áskorunum á deildafundum og starfsdögum. Í framhaldinu er svo unnið að samantektum á stjórnendafundum og áætlanir unnar. 
Ferlið við matsvinnuna: 
1 Niðurstöður kannana og verkefna  yfirfarnar og kynntar. 

2 Ný lög og reglugerðir , þegar það á við, skoðuð með tilliti til stefnu og sjálfsmats skóla. 
3 Styrk- og veikleikar greindir. 
4 Stefna skólans og stefnukort yfirfarið. 
5 Mats- og umbótaverkefni næsta árs ákveðin.  
6 Stefnukort og Skorkort sett upp. 
7 Sjálfsmats- og umbótaskýrsla unnin.
Dæmi um  kannanir á vegum Menntasviðs Reykjavíkurborgar

	Tími
	Rannsókn/gagnaöflun
	Stofnun

	Árlega
	Vinnustaðagreining


	Starfsmannakönnun

	Árlega
	Viðhorf forráðamanna nemenda í grunnskólum Reykjavíkur
	Menntasvið Reykjavíkur

	Árlega
	Læsi í 2. bekk - lesskimun
	Menntasvið Reykjavíkur

	Árlega
	Talnalykill í 3. bekk - stærðfræðiskimun
	Menntasvið Reykjavíkur


Dæmi um kannanir annarra aðila

	Tími
	Rannsókn/gagnaöflun
	Stofnun

	Árlega
	Könnun á högum og líðan barna og unglinga 
	Rannsóknir & greining

	Vor 2008
	Ungt fólk í Evrópu, 10. bekkur.
	Rannsóknir & greining

	Vor 2009
	Pisa – Alþjóðleg samanburðarkönnun á stöðu nemenda við lok grunnskóla.
	Námsmatsstofnun

	Vor 2009
	Talis – Alþjóðleg samanburðarkönnun á viðhorfi og stöðu skólastjóra og kennara. 
	Námsmatsstofnun

	Árlega 
	Samræmd könnunarpróf í 4., 7. og 10. bekk.
	Námsmatsstofnun


Stefna Árbæjarskóla

Árbæjarskóli er grunnskóli þar sem grundvöllur starfsins er fræðsla og uppeldi sem byggir á Aðalnámskrá grunnskóla og þeirri stefnu sem mörkuð er af fræðsluyfirvöldum Reykjavíkur.  

Helsti áhersluþáttur í skólastarfinu er að nemendur, kennarar og annað starfsfólk nái hámarksárangri. Góður grunnskóli er ein styrkasta stoðin í hverju samfélagi. Því er nauðsynlegt að gagnkvæmt traust ríki milli grenndarsamfélagsins og starfsmanna skólans og að skólastarfið miði að því að styrkja og efla hvern og einn til framfara og þroska.  Mikilvægt er að starfið mótist af metnaði og hvatningu til sjálfstæðra verka og aukinnar víðsýni, þar sem hver og einn fær notið sín á eigin forsendum.  

Í skólastarfi Árbæjarskóla er nemandinn í öndvegi.  Megináhersla er lögð á vellíðan og vandaða fræðslu en nauðsynlegt er að þetta fari saman, enda á hvorugt að geta verið án hins í þróttmiklu grunnskólastarfi. 

Samskipti einstaklinga eiga að grundvallast á gagnkvæmri virðingu, kurteisi og tillitssemi, sem er forsenda þess að hverjum og einum líði vel.  Gagnkvæmt traust og jákvæð og uppbyggileg samskipti móta framar öðru góðan starfsanda.    

Ánægður og áhugasamur einstaklingur sem tekst á við skyldur sínar af ábyrgð og festu nær árangri í starfi sínu. Þannig er gott sjálfstraust og jákvæð sjálfsmynd grundvöllur sjálfstæðra vinnubragða og góðrar samvinnu. Eins þarf hver einstaklingur að temja sér ábyrga umgengni og bera ábyrgð á sínu nánasta umhverfi og samfélagi.

Árangursríkt skólastarf byggir á góðir samvinnu og gagnkvæmu trausti heimilis og skóla.  Forráðamenn nemenda þekkja börnin sín best og því er nauðsynlegt að þeir hafi samband við kennara og skólastjórnendur hvenær sem þeir telja þörf á.  Skólastjórnendur og umsjónarkennarar munu á hverjum tíma hafa samband við forráðamenn ef talin er nauðsyn á að efla og styrkja náms- og félagsfærni nemenda. 

Einkunnarorð Árbæjarskóla eru: Ánægja - Áhugi  - Ábyrgð - Árangur
Grunnstoðir Sjálfsmatsins
Þjónusta

· Stuðla að góðri líðan nemenda

· Efla menntun og þroska nemenda á forsendum hvers og eins

· Stuðla að góðri samvinnu og gagnkvæmu trausti  heimili og skóla

· Stuðla að öruggu, vistvænu og heilnæmu umhverfi

· Efla tengsl  leik-, grunn-, og framhaldsskóla

Fjármál

· Tryggja góða og hagkvæma nýtingu og stýringu fjármuna

· Stuðla að vistvænum rekstri

Verklag

· Efla ábyrgð og þátttöku nemenda í verkum og ákvarðanatöku í skólastarfi í samræmi við þroska

· Tryggja að upplýsingar um skólastarf og verkferla séu skýrar og aðgengilegar

· Stuðla að einstaklingsmiðun í námi, sjálfstæði og samvinnu nemenda

· Leggja áherslu á jafnræði til náms og snemmtæka íhlutun

Mannauður 

· Stuðla að starfsánægju og jákvæðu og hvetjandi starfsumhverfi

· Stuðla að lærdómssamfélagi sem m.a. byggir á samvinnu og sveigjanleika

· Styrkja starfsímynd og virðingu og laða að hæft starfsfólk

· Efla þekkingu og frumkvæði, m.a. með markvissri símenntun
Stefnukort Árbæjarskóla 2009-2010














	2008-2009                                                              Öll verkefni
	2009-2010                                                            Kannað árlega
	2009-2010                                                           Ný verkefni og verkefni unnin sjaldnar

	Skólinn okkar.  Viðhorfskönnun foreldra og nemenda á högum og líðan í skólanum.Janúar.
	Skólapúlsinn                                                                      Mat nemenda í 6. - 10. bekk  á virkni og líðan sinni í skólanum.  40 nemenda úrtak einu sinni í mánuði. 
	Lífsleikni  í 9. og 10. bekk                            Endurskipuleggja lífsleiknikennslu í 9. og 10. bekk.

	Þjónusta í matar- og nestistímum.                         Reglulegir samráðsfundir með öllum sem koma að þessum málaflokki.
	Þjónusta í matar- og nestistímum.                        Reglulegir samráðsfundir með öllum sem koma að þessum málaflokki.
	Endurskoðuð áætlun um móttöku nýrra nemenda.                                                     Vinna að því að auðvelda öllum nýjum nemendum skólabyrjunina.

	Fjörliðar                                                                   Skimun á félagslegri stöðu nemenda í 8. bekk.
	Fjörliðar                                                                     Skimun á félagslegri stöðu nemenda í 8. bekk.
	Námsval í 9. og 10. bekk                                                   Fá mynd af því með rafrænni viðhorfskönnun hvað nemendum finnst um kynningu og skipulag á námsvalinu.

	Tengslakannanir                                                        Kanna tengsl og líðan nemenda innan valinna bekkja og árganga.
	Tengslakannanir                                                         Kanna tengsl og líðan nemenda innan valinna bekkja og árganga.
	Samskipti skóla og heimilis                                   Fara yfir viðhorfskannanir og fleira til að stuðla að árangursríkum samskiptum milli heimilis og skóla.

	Prófkvíði nemenda í 10. bekk
	Læsi                                                                 Samræmt lesskimunarpróf í 2. bekk. Samstarfshópur fer yfir áætlanir og árangur skólans í skimuninni.
	Skipulag kennslu  í 5.-7. bekk                              Rafræn viðhorfskönnun lögð fyrir foreldra. 

	Könnun á vímuefnaneyslu barna í 9. og 10. bekk   Könnun á vegum Rannsóknar og greiningar
	Læsi                                                                           Samræmt lesskimunarpróf í 2. bekk. Finna og styðja betur við  þá nemendur sem ná ekki viðunandi árangri.
	Sjálfsmats- og umbótaskýrsla                            Endurskoðuð og gefin út  á tveggja ára fresti. 

	Pisa.  Alþjóðleg könnun á stöðu nemenda við lok grunnskóla.  Námsmatsstofnun.
	Talnalykill                                                               Samræmt skimunarpróf í stærðfræði í 3. bekk. Verkefnastjóri sérkennslu og kennarar fara yfir áætlanir og árangur skólans í skimuninni.
	Úttekt Menntasviðs Reykjavíkurborgar á starfsháttum í Árbæjarskóla.


Matsverkefni 2008-2010  
Litir í samræmi við Stefnukortið

	2008-2009                                                              Öll verkefni                                                           
	2009-2010                                                            Kannað árlega
	2009-2010                                                                    Ný verkefni og verkefni unnin á tveggja ára fresti.

	Úttekt Menntamálaráðuneytis á sjálfsmati skólans.
	Talnalykill                                                                   Samræmt skimunarpróf í stærðfræði í 3. bekk. Finna og styðja betur við  þá nemendur sem ná ekki viðunandi árangri.
	Rannsóknir og greining.                                           Könnun á högum og líðan barna og unglinga. 5.-7., 8.,  9. og 10. 

	Viðhorf foreldra til skólastarfs í grunnskólum  Könnun á vegum Menntasviðs
	Samræmd könnunarpróf   í 4.,  7. og 10. bekk.                                                       Niðurstöður metnar í samanburði við aðra skóla.  Áætlanir endurskoðaðar eftir þörfum.
	Umsjónarkennarinn                                            Rafræn viðhorfskönnun. Skoða niðurstöður til að styrkja umsjónarkennarann enn frekar í starfi.

	Samræmd könnunarpróf í 4., 7. og 10. bekk.                                                               Skoða og vinna með niðurstöður prófanna á einstaklingsgrunni.
	Samræmd könnunarpróf í 4., 7. og 10. bekk.                                                               Skoða og vinna með niðurstöður prófanna á einstaklingsgrunni.
	Gæðahandbók                                                          Að gera verkferla og gátlista eins nákvæma og raunhæfa og hægt er.

	Nýting foreldradaga                                                   Kanna mætingu forráðamanna og helstu athugasemdir í viðtölum.
	Nýting foreldradaga                                                   Kanna mætingu forráðamanna og helstu athugasemdir í viðtölum.
	Umhverfisstefna                                                     Mótun nýrrar umhverfisstefnu.

	Samstarf Árbæjarskóla Rofaborgar og Árborgar  Auðvelda nemendum sem eru að byrja í grunnskóla skólabyrjunina.
	Samstarf Árbæjarskóla Rofaborgar og Árborgar.                                                   Auðvelda nemendum sem eru að byrja í grunnskóla skólabyrjunina.
	Umgengni                                                              Auka ábyrgð nemenda og starfsfólks á umgengni í skólanum.

	Framhaldsskólakönnun                                               Skoða val nemenda sem luku námi í 10. bekk á framhaldsskólum og námsbrautum.  Hvað hefur áhrif á valið.
	Framhaldsskólakönnun                                               Skoða val nemenda sem luku námi í 10. bekk á framhaldsskólum og námsbrautum.  Hvað hefur áhrif á valið.
	Jafningjafræðsla                                                 Námskeið um ýmis viðfangsefni sem starfsfólkið sér um. 

	 
	Skólaráð                                                                 Meta störf skólaráðsins.
	Tölvufærni                                                                 Jafningjanámskeið haldin til að styrkja almenna tölvukunnáttu starfsfólks.

	 
	Mat á skólanámskrá                                                                  Skólaráð fer yfir starfsáætlun og skólanámskrá.
	Sameign; rafrænt geymslusvæði                          Bæta skipulag og öryggi gagna á sameiginlegu vefsvæði starfsmanna.


	2008-2009                                                              Öll verkefni
	2009-2010                                                            Kannað árlega
	2009-2010                                                                    Ný verkefni og verkefni unnin á tveggja ára fresti.

	Regnboginn                                                                  Meta kennslu í getuskiptum hópum í stærðfræði og íslensku  í 2. - 7. bekk.
	Regnboginn                                                                  Meta kennslu í getuskiptum hópum í stærðfræði og íslensku  í 2. - 7. bekk.
	Endurskoðun Símenntunaráætlunar                    Unnið í samvinnu stjórnenda og starfsfólks.

	
	Skólinn okkar                                                                   Mat foreldra  og nemenda á líðan og námi  í  BBB
	

	
	Skólinn okkar                                                                 Mat foreldra  og nemenda á líðan og námi   í Ármótum
	

	Tove Krogh                                                            Teiknikönnun fyrir nemendur í 1. bekk.
	Tove Krogh                                                            Teiknikönnun fyrir nemendur í 1. bekk.
	

	Boehm                                                               Þroskapróf fyrir nemendur í 1. bekk.
	Boehm                                                               Þroskapróf fyrir nemendur í 1. bekk.
	

	Stoðþjónusta                                                       Endurskoða stoðþjónustuna með öllum sem að henni koma.
	Stoðþjónusta                                                       Endurskoða stoðþjónustuna með öllum sem að henni koma.
	

	Starf samstarfshópa                                                Meta skilvirkni samstarfshópa og kalla eftir mati þeirra á eigin störfum.
	Starf samstarfshópa                                                Meta skilvirkni samstarfshópa og kalla eftir mati þeirra á eigin störfum.
	

	Reglubundin endurskoðun áætlana                           Skólastjórn ásamt viðkomandi starfsfólki fer yfir og  endurbætir áætlanir.
	Reglubundin endurskoðun áætlana                           Skólastjórn ásamt viðkomandi starfsfólki fer yfir og  endurbætir áætlanir.
	

	Heimasíða og Innri-vefur                                    Tryggja að upplýsingar um skólastarf og verkferla séu skýrar og aðgengilegar.
	Heimasíða og Innri-vefur                                    Tryggja að upplýsingar um skólastarf og verkferla séu skýrar og aðgengilegar.
	


	2008-2009                                                              Öll verkefni                                                           
	2009-2010                                                            Kannað árlega

	Ljósritun                                                             Leitast við að draga úr kostnaði
	Ljósritun                                                             Leitast við að draga úr kostnaði

	Innkaup                                                               Kanna notkun og leitast við að bæta nýtingu á rekstrar- og þjónustuvörum.
	Innkaup                                                               Kanna notkun og leitast við að bæta nýtingu á rekstrar- og þjónustuvörum.

	Flokkun pappírs og úrgangs                                Stuðla að vistvænum rekstri.
	Flokkun pappírs og úrgangs                                Stuðla að vistvænum rekstri.

	Rýmingaráætlun                                                  Kynna og æfa endurbætt skipulag á rýmingaráætlun skólans.
	Rýmingaráætlun                                                  Kynna og æfa endurbætt skipulag á rýmingaráætlun skólans.

	Áhættumat                                                           Stuðla að auknu öryggi og bættri líðan starfsfólks og nemenda skólans.
	Áhættumat                                                           Stuðla að auknu öryggi og bættri líðan starfsfólks og nemenda skólans.

	Skólaheimsóknir skólaliða                                      Skólaliðar heimsækja skóla og kynnast  störfum skólaliða annars staðar.
	Skólaheimsóknir skólaliða                                      Skólaliðar heimsækja skóla og kynnast  störfum skólaliða annars staðar.

	Nýliðakynning                                                        Áætlun um móttöku nýs starfsfólks endurskoðuð.
	Nýliðakynning                                                        Eftir starfsmannasamtal er áætlun um móttöku nýs starfsfólks endurskoðuð.

	Vinnustaðagreining Menntasviðs                         Kanna líðan og viðhorf starfsmanna.
	Vinnustaðagreining Menntasviðs                         Kanna líðan og viðhorf starfsmanna.

	Starfsmannasamtöl                                   Athugasemdum fylgt eftir og nýtast við skipulag næsta skólaárs.
	Starfsmannasamtöl                                   Athugasemdum fylgt eftir og nýtast við skipulag næsta skólaárs.


Skorkort Árbæjarskóla 2008 - 2010 
	Verkefni
	Markmið
	Lýsing verkefnis
	Tímaáætlun verklok
	Mælikvarði á árangur;   matsaðferðir.
	Ábyrgð

	Stuðla að góðri líðan nemenda

	Skólapúlsinn                  mat nemenda
	Kanna mat nemenda á virkni þeirra og líðan í skólanum.  Jafnframt er lagt mat á bekkjar- og skólaanda.
	Skólapúlsinn er fyrirtæki sem vinnur að samræmdum könnunum fyrir alla nemendur í 6.-10. bekk á rafrænu formi. Tilviljanaúrtak verður 40 nemendur í hverjum mánuði.
	Mánaðarleg yfirlit. Heildarúttekt vetrar í maí 2010.
	Samantekt á niðurstöðum, greint eftir aldri og kyni. Staða skólans metin út frá öðrum skólum í verkefninu.  Útprentanir af heimasíðu og lokagreinargerð maí.
	FF

	Þjónusta í matar- og nestistímum
	Stuðla að betri líðan barna í næðisstund og öðrum matartímum.
	Þróa skipulag á afgreiðslu hádegisverðar í sal skólans, form og skipulag afgreiðslu úr lúgum í hléum.
	Mars 2010
	Haldnir reglulegir samráðsfundir stjórnenda, kennara og starfsfólks.
	ÞS, GEÞ, SH

	Fjörliðar
	Skimum á félagslegri stöðu nemenda í 8. bekk
	Á vorin skipuleggja umsjónarkennarar og námsráðgjafar  úrræði í samráði við ÍTR  fyrir nemendur sem þurfa á félagslegum stuðningi að halda.
	Apríl - maí 2010
	Samantekt á  fjölda nemenda sem þátt  taka í verkefninu og upplýsingum komið til umsjónarkennara að hausti.
	GÞV og  LP

	Tengslakannanir
	Kanna tengsl og líðan nemenda innan bekkja/árganga.
	Námsráðgjafar framkvæma tengslakannanir í samvinnu við umsjónarkennara og skólastjórnendur
	Skólaárið 2009-2010
	Niðurstöður kannana nýttar einstaklingslega, á bekkjarvísu og árgangavísu.
	GÞV og LP

	Efla menntun og þroska nemenda á forsendum hvers og eins

	Læsi                  samræmt lesskimunarpróf í 2. bekk
	Farið yfir niðurstöður úr könnunum síðustu ára.  Unnið að því að meðaltalsárangur í næstu lesskimun í apríl verði ekki undir 75%  í síðustu könnun.
	Samstarfshópur um lestur ásamt verkefnastjóra í sérkennslu fara yfir lestrarkennslu í 1. og 2.  bekk. Fylgja eftir gerð einstaklingsáætlana og stuðningi við einstaklinga og hópa sem eiga erfitt með lestur.
	Október 2009
	Niðurstöður könnunar  ræddar og næstu skref varðandi áherslur í lestrarkennslu ákveðin.
	GS og GEÞ


	Verkefni
	Markmið
	Lýsing verkefnis
	Tímaáætlun verklok
	Mælikvarði á árangur;   matsaðferðir.
	Ábyrgð

	Efla menntun og þroska nemenda á forsendum hvers og eins

	Læsi                  samræmt lesskimunarpróf í 2. bekk
	Unnið með niðurstöður á einstaklingsgrunni. Finna þá nemendur sem ekki náðu 50% árangri.
	Samstarfshópur um lestur ásamt verkefnastjóra í sérkennslu og kennurum fara yfir íslenskukennslu i 1.- 4. bekk. Fylgja eftir gerð einstaklingsáætlana og stuðningi við einstaklinga sem eiga erfitt með lestur.
	Febrúar 2010
	Farið yfir frammistöðu þeirra nemenda sem eiga erfitt með lestrarnám og næstu skref ákveðin.
	GS og GEÞ

	Talnalykill  Samræmt skimunarpróf í stærðfræði í 3. bekk
	Farið yfir niðurstöður úr könnunum síðustu ára.  Unnið að því að meðaltalsárangur verði ekki undir 75%
	Kennarar í 1.-4. bekk og verkefnastjórar fara yfir stærðfræðikennslu  í 1.-4. bekk. Fylgja eftir gerð einstaklingsáætlana og stuðningi við einstaklinga og hópa sem eiga erfitt með stærðfræðinám.
	Janúar 2010
	Niðurstöður könnunar  ræddar og næstu skref varðandi áherslur í stærðfræðikennslu ákveðin.
	GS og GEÞ

	Talnalykill  Samræmt skimunarpróf í stærðfræði í 3. bekk
	Unnið með niðurstöður á einstaklingsgrunni. Finna þá nemendur sem ekki náðu 50% árangri.
	Verkefnastjóri sérkennslu ásamt stærðfræðikennurum í 1. - 4. bekk og verkefnastjóra árganga fara yfir náms- og kennsluáætlanir með hliðsjón af niðurstöðum síðustu skimana.  Fylgja eftir gerð einstaklingsáætlana og hverjir fá stuðning.
	Apríl 2010
	Farið yfir frammistöðu þeirra nemenda sem eiga erfitt með stærðfræðinám og næstu skref ákveðin.
	GS og GEÞ

	Samræmd könnunarpróf          í 4.,  7. og 10. bekk
	Skoða niðurstöður prófanna. Niðurstöður bornar saman við niðurstöður fyrri ára. Bera árangur skólans saman við aðra skóla.
	Skólastjórnendur ásamt námsráðgjöfum, verkefnastjórum og fagstjórum fara yfir niðurstöður.
	Mars 2010
	Meðaltalsárangur skólans skoðaður með tilliti til útkomu úr einstökum námsþáttum prófanna. Matsskýrslur og gögn skoðaður. Næstu skref ákveðin.
	ÞS, GEÞ, SH


	Samræmd könnunarpróf          í 4., 7. og 10. bekk
	Skoða niðurstöður prófanna á einstaklingsgrunni.
	Verkefnisstjórar og kennarar ásamt fagstjórum ákveða stuðningsúrræði fyrir þá nemendur sem ekki ná tilskildum árangri.
	Desember 2009
	Farið yfir frammistöðu þeirra nemenda sem eiga í námserfiðleikum og næstu skref í stuðningi ákveðin.
	ÞS, GEÞ, SH

	Framhaldsskóla-könnun
	Skoða val nemenda á framhaldsskólum, val námsbrauta og hvað hefur áhrif á valið.
	Námsráðgjafar hringja í nemendur og spyrja staðlaðra spurninga.
	Apríl 2010
	Greina niðurstöður . Matsskýrsla
	GÞV og LP

	Lífsleikni  í 9. og 10. bekk
	Endurskipuleggja lífsleiknikennslu í 9. og 10. bekk.
	Námsráðgjafar skipuleggja utanaðkomandi miðlæga  lífsleiknifræðslu. Umsjónarkennarar í samvinnu við verkefnisstjóra skipuleggja lífsleiknikennslu í umsjónartímum.
	Nóvember 2009
	Námsráðgjafar,  verkefnastjórar og umsjónarkennarar meta hvernig til hefur tekist.
	GÞV, LP og ÞÞ

	Stuðla að góðri samvinnu og gagnkvæmu trausti heimilis og skóla

	Skólaráð
	Meta starf skólaráðs
	Í lok skólaársins verður litið yfir störf ráðsins í vetur og starfið metið.
	Maí 2010
	Niðurstöður nýttar við skipulag starfs ráðsins
	ÞS, GEÞ, SH

	Samskipti skóla og heimilis
	Stuðla að árangursríkum samskiptum milli heimilis og skóla.
	Stjórnendur og starfsmenn fjalla um hlutverk og samskipti skóla og heimila á starfsmannfundum. Valdir þættir teknir til umfjöllunar hverju sinni.
	Sept 09
	Valdir þættir teknir til umfjöllunar og sett inn í matsáætlun.
	ÞS, GEÞ, SH

	Skipulag kennslu  í 5. - 7. bekk
	Kanna viðhorf foreldra og nemenda til kennslunnar og nýtingu Mentors.
	Framkvæmd verður rafræn viðhorfskönnun  í tölvupósti.
	Febrúar 2010
	Niðurstöður nýttar  við skipulagningu skólaársins 2010-2011
	ÞS, GEÞ, SH

	Áætlun fyrir nýja nemendur endurskoðuð
	Stuðla að árangursríkum samskiptum og auðvelda nemendum skólabyrjun við nýjar aðstæður.
	Leikskólabörn, nemendur 1. bekkjar og aðrir nýir nemendur.
	September 2009
	Móttökuáætlun fyrir nýja nemendur verður aðgengileg á heimasíðu.
	GEÞ og SH


	Efla tengsl leik-, grunn-, og framhaldsskóla

	Samstarf Árbæjarskóla Rofaborgar og Árborgar
	Að auðvelda börnum skólabyrjun í grunnskóla.
	Verkefnastjóri árganga skipuleggur og undirbýr í samvinnu við leikskólana gagnkvæmar heimsóknir leikskólabarna og nemenda í 1. bekk skólans. Reglulegir fundir kennara beggja skólastiga.
	Júní 2010
	Árangur metinn á samráðsfundum.  Símat.
	ÞÞ

	Framhaldsskólakynningar 
	Kynna fyrir nemendum 10. bekkjar námsframboð í framhaldsskólum
	Námsráðgjafar skólans skipuleggja í  samvinnu við námsráðgjafa í hverfi 3 og framhaldsskólana kynningu á námsframboði í framhaldsskólunum.
	Vor 2010
	Árleg endurskoðun þar sem metið er hvernig til hefur tekist.
	GÞV og LP

	Tryggja góða og hagkvæma nýtingu og stýringu fjármuna

	Ljósritun
	Sundurgreina ljósritunarkostnað  með það að markmiði að draga úr honum.
	Greina kostnað vegna ljósritunar námsefnis í ljósi bókakaupa.
	Apríl 2010
	Skólastjórnendur meta niðurstöðuna.
	ÞS og SG

	Innkaup
	Bæta nýtingu á rekstrar- og þjónustuvörum í skólanum.
	Halda uppi virkri umræðu til að auka kostnaðarvitund starfsfólks skólans á hinum ýmsu sviðum rekstrar.
	Apríl 2010
	Skólastjórnendur fara yfir tillögur og hugmyndir starfsmanna og setja upp skipulag fyrir næsta skólaár.
	ÞS, GEÞ, SH

	Stuðla að öruggu, vistvænu og heilnæmu umhverfi og vistvænum  rekstri

	Umhverfisstefna  
	Mótun nýrrar umhverfisstefnu skólans
	Samstarfshópur um umhverfismál  mótar hugmyndir um hvaða leiðir skuli fara.
	Maí 2010
	Tillögur að útfærslu nýrrar umhvefisstefnu liggja fyrir. 
	KGJ

	Flokkun pappírs og úrgangs
	Stuðla að vistvænum rekstri.
	Flokkun pappírs og annars úrgangs
	Maí 2010
	Skólastjórnendur, umsjónarmaður ásamt umhverfishópi fara yfir hvernig til hefur tekist og móta næstu skref fyrir komandi skólaár.
	ÞS, KGJ og FB


	Verkefni
	Markmið
	Lýsing verkefnis
	Tímaáætlun verklok
	Mælikvarði á árangur;   matsaðferðir.
	Ábyrgð

	Rýmingaráætlun
	Kynna og æfa endurbætt skipulag á rýmingaráætlun skólans.
	Halda kynningarfund með slökkviliði, fara yfir viðbragðsáætlanir og halda rýmingaræfingu.
	Október 2009
	Slökkvilið og öryggisnefnd skólans fara yfir hvernig til tókst.
	FB og ÞS

	Áhættumat
	Stuðla að auknu öryggi og bættri líðan starfsfólks og nemenda skólans
	Umsjónarmaður og skólastjórnandi framkvæma áhættumat samkvæmt forskrift Vinnueftirlits ríkisins.
	September 2009
	Endurskoðað árlega og uppfært.
	FB og  GEÞ

	Stuðla að einstaklingsmiðun  í námi, sjálfstæði og samvinnu nemenda

	Skólinn okkar                          mat foreldra  og                          nemenda í BBB
	Kanna mat foreldra og nemenda á líðan og viðhorfi til BBB
	Á foreldradegi 15. janúar 2010 skila foreldrar og nemendur í BBB inn könnun um líðan og viðhorf til skólastarfsins.
	Janúar  2010
	Niðurstöður settar fram og bornar saman við fyrri ár.
	FF og SH

	Skólinn okkar                          mat foreldra  og                          nemenda  í Ármótum
	Kanna mat foreldra og nemenda á líðan og viðhorfi til  Ármóta
	Á foreldradegi 15. janúar 2010 skila foreldrar og nemendur í Ármótum  inn könnun um líðan og viðhorf til skólastarfsins.
	31. jan 2010
	Niðurstöður settar fram. Greindir styrk- og veikleikar með kennurum í Ármótum.
	FF og GEÞ

	Regnboginn
	Meta kennslu í Regnbogahópum í 2. -7. bekk.
	Aðstoðarskólastjóri og verkefnastjórar halda fundi með kennurum sem kenna í hópaskiptri námsaðgreiningu í stærðfræði og íslensku í 2.-7. bekk.
	Desember 2009
	Styrk-og veikleikar greindir og næstu skref ákveðin. Aukin fræðsla og stuðningur, endurskoðun námsmats, námsefnis og skipting í hópa.
	GEÞ, GS og ÞÞ

	Námsval í 9. og 10. bekk
	Fá mynd af því hvað nemendum finnst um kynningu og skipulag á námsvalinu.
	Senda nemendum skoðanakönnun á rafrænu formi, þar sem er spurt um i skipulag og framkvæmd námsvalsins.
	Mars 2010
	Árleg endurskoðun  á skipulagi námsvalsins og kynningu.
	FF og SH


	Leggja áherslu á jafnræði til náms og snemmtæka íhlutun

	Stoðþjónusta
	Endurskoða stoðþjónustu skólans.
	Skoða þjónustuna  með þeim sem að henni koma.
	Júní 2009
	Endurskoðun stoðþjónustunnar fyrir skólaárið 2009-2010
	ÞS, GEÞ, SH

	Tryggja að upplýsingar um skólastarf og verkferla séu skýrar og aðgengilegar

	Sameign; rafrænt geymslusvæði
	Bæta skipulag á sameiginlegu vefsvæði starfsmanna.  Auka öryggi og varðveislu rafrænna gagna í skólanum.
	Senda erindi til starfsfólks varðandi tiltekt, öryggi og varðveislu á gögnum. Minnt á viðmið um uppsetningu og skipulag.
	Nóvember 2009
	Deildarstjóri tölvumála tekur út sameignarsvæðin og kynnir útlit og reglur á starfsmannafundi
	BHJ

	Reglubundin endurskoðun áætlana 
	Endurskoða áætlanir í skólastarfi Árbæjarskóla
	Skólastjórnendur í samvinnu við fagaðila endurskoða hinar fjölmörgu áætlanir sem tengjast skólastarfinu.
	Október 2009
	Árleg endurskoðun á áætlunum og úrbætur þar sem við á.
	ÞS, GEÞ, SH

	Heimasíða og Innri-vefur 
	Tryggja að upplýsingar um skólastarf og verkferla séu skýrar og aðgengilegar.
	Heimasíðan yfirfarin og uppsett miðað við að nauðsynlegar upplýsingar séu fyrirliggjandi á skýran og aðgengilegan hátt.
	Október 2009
	Skólastjórnendur, deildarstjóri og skrifstofustjóri skrifa hjá sér athugasemdir sem berast.  Endurskoðað á starfsdögum að hausti og endurskipulagt það sem þurfa þykir.
	ÞS

	Gæðahandbók
	Að gera verkferla og gátlista eins nákvæma og raunhæfa og hægt er
	Hópur nema í gæðastjórnun í Háskóla Íslands fer yfir verklag, verkferla og fleira varðandi starfshætti og aðstæður í skólanum. Vinna úttektina í samstarfi við deildarstjóra verkefna og umsjónarmann skólahúsnæðis.   Skila inn tillögum að heildarhandbók .
	Desember 2009
	Stjórnendur fara yfir handbókatillögur og ákveða hvernig handbókin mun nýtast Árbæjarskóla. Gæðahandbók gefin út á vef starfsmanna og kynnt.
	FF og FB


	Efla ábyrgð og þátttöku nemenda og starfsfólks  í verkum og ákvarðanatöku í skólastarfinu. 

	Umgengni
	Auka ábyrgð nemenda og starfsfólks á umgengni í skólanum.
	Skólastjórnendur funda reglulega með stjórn nemendafélagsins  og starfsfólki um umgengni í skólanum. Nemendur og starfsfólk kallað til ábyrgðar.
	Janúar 2010
	Skólastjórn ásamt stjórn nemendafélagsins og starfsfólki metur hvernig til hefur tekist. Hugað að leiðum til úrbóta í umgengnismálum.
	GÞ og FB

	Samstarfshópar
	Meta starf samstarfshópa skólans
	Hver samstarfshópur leggur mat á eigið starf í vetur, dregur saman niðurstöður, kemur með tillögur að breytingum, nýjum hópum og aðkallandi verkefnum.
	Apríl 2010
	Stjórnendur fara yfir samantekt og ákveða næstu skref.  Starfsmannasamtöl höfð til hliðsjónar.
	ÞS, GEÞ, SH

	Stuðla að starfsánægju og jákvæðu og hvetjandi starfsumhverfi

	Vinnustaðamenning
	Efla liðsheild og starfsanda
	Starfsmannafélag og skólastjórnendur skipuleggja ýmsar uppákomur.
	Allt skólaárið
	Símat, starfsmannaviðtöl, þátttaka starfsmanna
	ÞS

	Starfsmannasamtöl
	Allir starfsmenn skólans fara starfsmannasamtal.
	Undirbúningur starfmannasamtals endurskoðaður í samvinnu skólastjórnenda og valins hóps starfsmanna.
	Apríl 2010
	Árangur metinn í samvinnu stjórnenda og starfsmanna skólans.
	ÞS

	Skólaheimsóknir skólaliða
	Að skólaliðar kynnist störfum skólaliða í  öðrum skólum.
	Skólaliðar heimsækja aðra grunnskóla innan og utan höfuðborgarsvæðisins og kynna sér störf og vinnuskipulag þeirra.
	Jan-Maí 2010
	Á fundum skólaliða og stjórnenda sem haldnir eru reglulega, er farið yfir tillögur og hugmyndir sem fram koma.
	FB

	Umsjónarkennarinn
	Styrkja umsjónarkennarann í starfi.
	Rafræn könnun með spurningum varðandi verkferla, námskeið, aðbúnað, stuðning og annað sem snýr að skólastarfinu.
	Mars 2010
	Styrk-og veikleikar greindir og næstu skref ákveðin.
	FF, ÞS, GEÞ, SH

	Endurskoðun Símenntunaráætlunar
	Að bjóða upp á öfluga símenntun.
	Símenntunaráætlun unnin í samvinnu stjórnenda og starfsmanna skólans.
	Október  2010
	Áætlun unnin út frá niðurstöðum í samvinnu stjórnenda og starfsmanna skólans.
	ÞS, GEÞ, SH


	Stuðla að lærdómssamfélagi sem m.a. byggir á samvinnu og sveigjanleika

	Tölvufærni
	Styrkja almenna tölvufærni starfsmanna
	Halda jafningjanámskeið á tölvur
	Apríl 2010
	Óformleg könnun í lok námskeiðs. Niðurstöður kynntar á starfsmannafundi.
	BHJ

	Jafningjafræðsla
	Ýmis námskeið
	Óskað eftir leiðbeinendum á meðal starfsfólks til námskeiðahalds.
	Jan-maí 2010
	Samantekt um leiðbeinendur, þátttakendur og hvernig til tókst.
	ÞS,SH, GEÞ

	Styrkja starfsímynd og virðingu og laða að hæft starfsfólk

	Nýliðakynning
	Auðvelda nýjum starfsmönnum að hefja starf við Árbæjarskóla.
	Skólastjórnendur kynna stefnu og starfsemi Árbæjarskóla.
	Apríl 2010
	Metið af skólastjórnendum og nýjum starfsmönnum í starfsmannasamtölum.
	ÞS


Lokaorð

Hér á undan hefur verið fjallað um matsverkefni og umbætur í Árbæjarskóla. Eins og sjá má eru ýmsir þættir metnir reglubundið og aðrir eins og þörf þykir hverju sinni.  Áherslur eru fundnar eftir greiningu á styrkleikum og veikleikum hvers verkefnis.  Tilgangurinn er að vinna á skipulegan hátt við matið til þess að fá sem besta yfirsýn yfir sem flesta þætti skólastarfsins.  Það er gert með fjölbreyttum og aðgengilegum verkfærum og skýrum verkferlum. 

Fyrst og síðast er leiðarljósið með matinu að greina og þróa gott skólastarf við Árbæjarskóla.
Heimildir

Lög  um grunnskóla nr. 91/2008. 

Aðalnámskrá grunnskóla, almennur hluti, (Menntamálaráðuneytið 2006).
Menntasvið Reykjavíkurborgar (2007). Stefna og starfsáætlun Leikskólasviðs og Menntasviðs Reykjavíkurborgar. 

Reykjavík: Menntasvið Reykjavíkurborgar. 

Menntamálaráðuneytið (1997). Sjálfsmat skóla. Leikskólar, grunnskólar og framhaldsskólar. Reykjavík: Menntamálaráðuneytið. 

Fræðslumiðstöð Reykjavíkur (1999). Góður skóli – viðmið. Reykjavík: Fræðslumiðstöð Reykjavíkur.
Reykjavík 8. október 2009,
Þorsteinn Sæberg, skólastjóri

Freyja Friðbjarnardóttir, deildarstjóri

Sjálfsmats- og umbótaskýrsla Árbæjarskóla 2008-2010








Efla menntun og þroska nemenda á forsendum hvers      og eins








Stuðla að góðri samvinnu og gagnkvæmu trausti heimilis og skóla











Stuðla að góðri líðan nemenda








Stuðla að einstaklingsmiðun í námi, sjálfstæði og samvinnu nemenda





Efla ábyrgð og þátttöku nemenda       í verkum og ákvarðanatöku í skólastarfi í samræmi við þroska








Stuðla að lærdómssamfélagi sem m.a. byggir á samvinnu og sveigjanleika








Stuðla að starfsánægju og jákvæðu og hvetjandi starfsumhverfi








Efla þekkingu og frumkvæði, m.a. með markvissri símenntun








Stuðla að öruggu, vistvænu og heilnæmu umhverfi








Efla tengsl  leik-, grunn-, og framhaldsskóla








Tryggja góða og hagkvæma nýtingu og stýringu fjármuna





Þjónusta











Stuðla að vistvænum rekstri





Fjármál








Tryggja að upplýs-ingar um skólastarf og verkferla séu skýrar og aðgengilegar








Leggja áherslu á jafnræði til náms og snemmtæka íhlutun





Verklag








Styrkja starfsímynd og virðingu og laða að hæft starfsfólk





Mannauður

